
Энеолит. Ботай мəдениеті
Өндірісте мыстан жасалған еңбек құралдарын 
пайдаланумен энеолит (энео — мыс, литос — тас) 
дəуірі, яғни мыстас ғасыры басталды. Адам 
қолдануды үйренген алғашкы металл — мыс болды. 
Мыс құралдардың өндіріске ене бастауы шақпақтас 
"индустриясының" біртіндеп құлдырауына себеп 
болды.
Қазақстанда энеолит дəуірінің ашылған ескерткіштері 
əзірге көп емес. Олардың бір тобы қазіргі Қостанай, 
Ақмола облыстарындағы Торғай, Тобыл өзендерінің 
бойында. Осылардың ішіндегі ең жақсы зерттелгені 
жəне тарихи құнды материал бергені — Ботай қонысы. 
Сондықтан Қазақстанның осы аталған аймағындағы 
энеолиттік мəдениетті "Ботай мəдениеті" деп атайды.



Əлеуметтік жəне шаруашылық 
ұйым
⚫ Энеолиттік дəуір мал шаруашылыгы басым 

дамыған далалық өңірде де маңызды рөл атқарды. 
Қазақстан даласындағы энеолит мүлде басқаша 
көрінеді. Мұнда табиғи-экологиялық орта мүлде 
басқаша жəне оны игеру үшін адам ең оңай жолмен 
жүре отырып, бейімделудің басқа жолын тандап 
алды. Бұл жолда тас индустриясы кері кете қойған 
жоқ, керісінше бұрынғысынан да жогары деңгейге 
көтерілді. Адам тасты өндеудің (тесу, өздігінен 
қайралатын балталар, мінсіз аэродинамикалык 
түрдегі найзалардың ірі ұштары, оймалау жəне т. б.) 
мүмкіндіктерін ақырына дейін жүзеге асырып қана 
қоймай, сонымен қатар өндірістік-шаруашылық 
(соның ішінде керамикалық жəне сүйек) 
саймандарының түр-түрін де шамадан тыс кеңейтті






